
Азон ва иқомат орасидаги дуо рад қилинмас |
Ҳадис дарслари (309-дарс)

19:00 / 27.11.2024    2393 

ِنَع ،ُهْنَع ُهللا يِضَر ٍسَنَأ ْنَع
ِهْيَلَع ُهللا ىَّلَص ِّيِبَّنلا
ُءاَعُّدلا ُّدَرُي اَل :َلاَق َمَّلَسَو
ُهاَوَر .ِةَماَقِإْلاَو ِناَذَأْلا َنْيَب

.ِنَنُّسلا ُباَحْصَأ
 

Анас розияллоҳу анҳудан ривоят қилинади:

«Набий соллаллоҳу алайҳи васаллам:



«Азон ва иқомат орасидаги дуо рад қилинмас», дедилар».

«Сунан» соҳиблари ривоят қилганлар.

Шарҳ: Ушбу вақт дуо тўсиқсиз қабул қилинадиган вақтлардан биридир.
Чунки бу муддат шарафли вақтдир. Шунинг учун ҳам азон билан
иқоматнинг орасида чин қалбдан, қабул бўлишига тўла ишониб,
шартларини келтириб, дуо қилиш керак.

َّنِإ ،ِهللا َلوُسَر اَي :ٌلُجَر َلاَقَو
،اَنَنوُلُضْفَي َنيِنِّذَؤُمْلا
ىَّلَص ِهللا ُلوُسَر َلاَقَف

اَمَك ْلُق :َمَّلَسَو ِهْيَلَع ُهللا
َتْيَهَتْنا اَذِإَف ،َنوُلوُقَي

.َدُواَد وُبَأ ُهاَوَر .ُهَطْعُت ْلَسَف
 

Бир одам:

«Эй Аллоҳнинг Расули, муаззинлар биздан кўра фазилатли
бўлурлар», деди.

Расулуллоҳ соллаллоҳу алайҳи васаллам:

«Улар нима десалар, сен ҳам айт. Қачонки тамом қилсанг, сўра.
Сенга сўраганинг ато қилинур», дедилар».

Абу Довуд ривоят қилган.



Шарҳ: Ушбу ҳадисдан олинадиган фойдалар:

1. Фазилатли амал қилувчиларга ҳавас қилиш ва улар эришган фазлга
эришишга ҳаракат қилиш яхшилиги.

2. Билган кишилардан фазилатга эришиш йўлини сўраш.

3. Муаззин азонда айтаётган лафзларни қайтариб айтиб туриш.

4. Азондан кейин ҳожатини сўраб, дуо қилиш.

«Ҳадис ва ҳаёт» китобининг 4-жузи асосида тайёрланди.

 


